
E salmonan ta bisa nos tokante di e 
sintimentunan di nan outornan, I nan 
relashon ku Dios. Pero nan no ta limitá na 
esei. 

Danki na Salmonan ku nos por mira kon 
Dios a regla e eventonan di e bida, morto, 
resurekshon, asenshon i glorifikashon di nos 
Señor Hesus Kristu, e Mesias, nos Salbador.

E Spiritu Santu a inspirá Su outornan pa 
ekspresá klaramente varios aspektonan 
esensial di e Plan di Redenshon.



E WARDADÓ
“Señor ta mi wardadó; mi no tin falta di nada” (Salmo 

23:1)

Durante e parti tempran di su bida, David – e outor di 
hopi di e Salmonan  – a dediká su mes na kuida pa su 
tata su bestianan doméstiko (1 Sam. 16:11-13; 2 Sam. 
7:8). El a siña pa stima su karnénan i defendé nan for di 
peligernan (1 Sam. 17:34-35).

Salmo 95:6-7. Dios ta nos Kreador.

Salmo 28:9. Dios ta nos Salbador.

Salmo 78:52. Dios ta nos Guia.

Salmo 79:13. Nos ta alab’É.

Hesus ta e Bon Wardadó. Nos ta pertenesé na djÉ pasombra El a 
krea nos, salba nos, i ta guia nos (Juan 10:4, 11-12).

Ki relashon ta eksistí entre Dios (nos Wardadó) i nos 
(karnénan di Su lugá di yerba bèrdè(sabana)?

Den komponiendo su salmonan, David a mira su mes i e 
pueblo di Israel, komo karnénan bou di e kuido personal 
di e Wardadó divino (Salmo 23:1-4).

Ora ku os drenta den un relashon íntimo kunÉ, nos ta rekonosé 
Su bos i ta bira parti di Su tou ( Juan 10:4-5, 16).



Salmo 22 ta un pronostikashon di e 
sufrimentunan di e Mesias. El a wòrdu kumplí 
eksaktamente den e krusifikashon di Hesus. 

V. 1. Palabranan di Hesus (Mat. 27:46; Marko 15:34)

V. 2-6. Sintimentunan di Hesus.
V. 7. Nan ta sakudí nan kabes hasiendo bofon (Mat. 27:39; 

Marko 15:29)
V. 8. Palabranan di e multitut (Mat. 27: 43)

V. 9-14. Konfiansa i eksperensia di Hesus.

V. 15. Hesus tin set (Juan 19:28)

V. 16. Nan a bora e mannan i pianan di Hesus(Juan 20:25)
V. 17. Nan no a kibra ningun di Su wesunan (Juan 19:31-

37)
V. 18. E sòldánan a parti Su pañanan entre nan (Mat. 

27:35; Marko 15:24; Lukas 23:34; Juan 19:23-24)

Si nos permití nos mes pa kai riba e “piedra” aki, nos 
lo wòrdu kibrá, i nos lo logra(realisá) salbashon; pero, 
si nos rechasa esaki, nos lo wòrdu kibrá na pida-pida, i 
nos lo ta pèrdí ( Lukas 20:17-18)

Apesar di e rechaso di Su pueblo, i e sufrimentu 
na kual El a wòrdu someté, Dios a hasi Hesus e 
“piedra-di-skina “ di e Tèmpel spiritual (Salmo 
118:22; Efe. 2:20-22; 1Pedro 2:4).



“Bo a bisa, “Mi a sera un aliansa ku Mi skohí, Mi a hura na David Mi sirbidó, ‘Lo Mi stablesé 
bo simia pa semper i edifiká bo trono firme dor di tur generashon ” (Salmo 89:3-4)

Dios a sera un aliansa ku David i a deklará na djé “primogénito,” esei ta, 
esun di mas grandi entre e reinan di e tera (Salmo 89:27).

E aliansa ku Dios a sera ku David ta konserní tur di nos. Ounke, komo sernan 
humano debil, nos ta faya tempu tras tempu pa mantene e rekerimentunan di e 
aliansa, Dios lo, den Su miserikòrdia, onra tur di nos kende, pa medio di fe, a 
pega(kologá) na e Salbador, deklarando nos mes “ reinan i saserdotenan” (Rev. 1: 
5-6).

Hesus, e Yiu di David, Esun 
ungí, a bisti e korona real pa 
semper (Salmo 132:17-18).

E parti humano di e aliansa a faya (Salmo 132:11-12). 
Sinembargo, Dios a warda Su aliansa (Salmo 89:30-37).

Sinembargo, Dios a rechasá Su ungí i a kita e reino (Salmo 
89:38-39). Pakiko?

El a primintí bou di huramentu ku David su desendientenan 
lo sinti riba e trono di Israel pa semper (Salmo 89:3-4).



“ Pero Mi a stablesé Mi Rei riba Sion, 
Mi seru santu” (Salmo 2:6)

Den e resurekshon, Dios a deklará Hesus Su Yiu 
unigénito (Salmo 2:7; Echonan 13:32-33). E 
ekspreshon aki ta indiká ku Hesus a asumí e aliansa 
di David i a bira Rei Etèrno (Salmo 2:8-12).

Salmo 2:9; 89:13 E ta fuerte, E ta kibra ku bara di heru

Salmo 89:14 E ta hustu i miserikòrdioso na mes tempu

Salmo 89:18 E ta protektivo di Su suhetonan(siudadanonan)

Manera kiko e reinado di Hesus ta?

Satanás tabata deseá pa usurpá(huza robes) e 
trono, akusando Hesus di ta un Rei inhustu. Pero, 
for di e resurekshon, Hesus ta sinta atrobe riba e 
trono di Dios (Salmo 110:1). Ora ku e falsedat di e 
akusashonnan a wòrdu demostrá, Hesus ta wòrdu 
adorá na Shelu i Tera, sperando e destrukshon 
final di piká i rebelion.



E SASERDOTE SELESTIAL

Un huramentu ta stablesé Hesus komo rei (Salmo 132:11), i un 
huramentu ta stables’Éle komo un saserdote (Salmo 110:4).

E ta basá 
riba un 

huramentu

Heb. 7:21

E ta ehersé 
Su 

ministerio 
den e 

Santuario 
Selestial 

Heb. 9:24

E no ta 
wòrdu 

afektá dor 
di morto

Heb. 7:23-24

Su 
interseshon i 
salbashon ta 

kontinuo

Heb. 7:25

E ta perfekto i 
yen di 

kompashon

Heb. 7:26

E por 
representános 
direktamente 

dilanti di e Tata

Heb. 6:20

Den kua maneranan e saserdosio di Hesus ta superior?

Komo un miembro di e tribu di Juda, Hesus a wòrdu ekskluí for di e 
saserdosio. Sinembargo, Dios mes a deklar’É komo un saserdote segun un 
ministerio superior na (i promé ku) e saserdosio Levítiko ( Heb . 7:14-15).

Hesus Su saserdosio maraviyoso i real ta hasi un demanda apsoluto riba nos obedensia i konfiansa.



“ Despues di e Kaida El a mira Su karnénan kondená 
pa perese den e kamindanan skur di piká. Pa salba 
esnan ku ta dual aki El a bandoná e onornan i 
glorianan di Su Tata Su kas. […] Su bos ta wòrdu tendé 
yamando nan na Su tou, “ un sombra den dia kontra e 
kalor, i pa un lugá di refugio, i pa un lugá pa skonde 
for di tempestat i for di awaseru.” Isaias 4:6. Su kuido 
pa e tou ta fatigá(no ta kansa). E ta fortalesé esnan 
debil, E ta aliviá esna ku ta sufri, rekohé e lamchinan 
den Su brasanan, i ta karganan den Su pechu(bus). Su 
karnénan ta stim’É”

E. G. W. (Patriarchs and Prophets, pg. 190.3)

